
AUGLÝSING 
sveitarstjórnar um samþykkt deiliskipulag við Akurgerði, 

Vogagerði og Brekkugötu í Vatnsleysustrandarhreppi. 

  
  

Samkvæmt skipulagslögum nr. 73/1997 hefur sveitarstjórn Vatnsleysustrandarhrepps 
þann 2. nóvemer 1999 samþykkt deiliskipulag við Akurgerði, Vogagerði og Brekkugötu. 

Greinargerð og uppdráttur hafa hlotið þá meðferð sem skipulags- og byggingarlög mæla 
um. Deiliskipulagið öðlast þegar gildi. 

Vogum, 7. janúar 2000. 

F.h. sveitarstjórnar, 

Jóhanna Reynisdóttir sveitarstjóri. 

REGLUGERÐ 
um veiðar á samningssvæði Norðvestur-Atlantshafs 

fiskveiðistofnunarinnar, NAFO, 2000. 

I KAFLI 
Almenn ákvæði. 

1. gr. 
Reglugerð þessi tekur til veiða íslenskra skipa á svæði sem nefnt er „samningssvæðið“ 

í samningi um framtíðarsamvinnu ríkja varðandi fiskveiðar í Norðvestur-Atlantshafi, sbr. 
auglýsingu nr. 17 í C-deild Stjórnartíðinda 29. desember 1978. Vísað er til viðauka II við 
þann samning um skiptingu þess svæðis í vísindaleg og tölfræðileg undirsvæði (tilgreind 
með tölustöfum), deilisvæði (hlutar undirsvæðis tilgreindir með tölustaf og stórum bókstaf) 
og undirdeilisvæði (hlutar deilisvæðis tilgreindir með litlum bókstaf) sem meðfylgjandi 
mynd í viðauka | sýnir. Veiðar á samningssvæðinu eru óheimilar íslenskum skipum, án 
sérstaks leyfis Fiskistofu. Skulu þau leyfi bundin þeim skilyrðum sem nauðsynleg eru til 
að fullnægja skuldbindingum Íslands á grundvelli framangreinds samnings. 

